
	1. ՀՀ ֆինանսների նախարարություն
	16․09․2024թ․

	
	N 01/9-1/19368-2024

	Ուսումնասիրելով Ձեր 22.08.2024թ. N ԳՍ//26542-2024 գրությամբ ներկայացված՝ «Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագիծը, որով առաջարկվում է Հայաստանի Հանրապետության սեփականություն հանդիսացող քաղաք Երևան, Քանաքեռ-Զեյթուն Կ․ Ուլնեցու փողոց 31 շենք հասցեում գտնվող 2,746.4 քմ ընդհանուր մակերեսով թիվ 2 մասնաշենքն անժամկետ անհատույց օգտագործման իրավունքով տրամադրել Հայաստանի տարածքային զարգացման» հիմնադրամին (այսուհետև՝ Հիմնադրամ) կանոնադրական գործառույթներին համապատասխան գործունեություն իրականացնելու համար՝ հայտնում ենք հետևյալը.
Համաձայն ՀՀ կառավարության 13.10.2016թ. N 1056-Ա որոշման՝ Երևան քաղաքի Կ. Ուլնեցու 31 հասցեում գտնվող 2-րդ մասնաշենքի՝ 1,456.8 քմ ընդհանուր մակերեսով 1-ին, 4-րդ, 5-րդ, 6-րդ և տեխնիկական հարկերի տարածքը 7 տարի ժամկետով, անհատույց օգտագործման իրավունքով տրամադրվել էր Հիմնադրամին: Անհատույց օգտագործման պայմանագիր ժամկետն ավարտվել է 15․11․2023 թվականին և սույն նախագծով առաջարկվում է Հիմնադրամին անժամկետ անհատույց օգտագործման իրավունքով տրամադրել նույն հասցեում գտնվող 2,746.4 քմ ընդհանուր մակերեսով թվով 2 մասնաշենքը: 
Վերոգրյալի կապակցությամբ առաջարկում ենք հիմնավորել նշված հասցեի ամբողջ 2-րդ մասնաշենքը Հիմնադրամին տրամադրելու անհրաժեշտությունը՝ հաշվի առնելով, որ վերջինս իր գործունեությունը մինչև այժմ իրականացնում է զբաղեցնելով նշված հասցեի 2-րդ մասնաշենքի՝ 1,456.8 քմ ընդհանուր մակերեսով տարածքը: 
Հարկ ենք համարում նշել նաև, որ ներկայումս Հիմնադրամի հաստիքների քանակը 155 հաստիքային միավոր է (ներառյալ ՀՀ կառավարության՝ «Մինչև 2026 թվականը 300 դպրոցի ու 500 մանկապարտեզի նորոգման, վերակառուցման  և կառուցման ծրագրի» շրջանակներում ավելացված 30 հաստիքները), իսկ վերջինիս կողմից իրականացվող մի շարք վարկային ծրագրեր ինչպես օրինակ Եվրասիական զարգացման բանկի աջակցությամբ իրականացվող Ոռոգման համակարգի արդիականացման ծրագիր (նախատեսված է 20 հաստիք), Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման ծրագիր (նախատեսված է 6 հաստիք), Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման ծրագիր (նախատեսված է 35 հաստիք) ավարտվում են 2025 թվականին, իսկ մնացած ծրագրերի զգալի մասի ավարտը նախատեսված է 2026 թվականին:
Ելնելով վերոգրյալից՝ առաջարկում ենք նաև դիտարկել գույքի այն մասը, որը ՀՀ կառավարության 13.10.2016թ. N 1056-Ա որոշմամբ չի տրվել Հիմնադրամին անհատույց օգտագործման այլ կերպ օգտագործելու, օրինակ՝ վարձակալությամբ տրամադրելու, տարբերակը:
Միաժամանակ առաջարկում ենք Նախագծի 1-ին կետում նշել գույքի շուկայականին մոտարկված կադաստրային արժեքը:

	Չի ընդունվել, քանի որ Նախագիծը մշակվել է հիմք ընդունելով Ֆինանսատնտեսական նախարարական կոմիտեի 11 հունիսի 2024 թվականի N ԿԱ/180-2024 արձանագրության 4-րդ կետը, որի հիմքով ՀՀ վարչապետի աշատակազմի կողմից հետ է վերադարձվել Նախագիծը՝ առաջարկելով քննարկման առարկա դարձնել պետության կողմից ստեղծված և պատվիրակված գործառույթներ իրականացնող հիմնադրամների դեպքում նմանատիպ իրավիճակները արհեստական բնույթ կրող հիմնավորումների փոխարեն բովանդակային բնույթ կրող հիմնավորումներով կարգավորելու հնարավորությունը: Հիմնադրամը բացի Ուլնեցու 31 հասցեում զբաղեցրած տարածքից նաև 805,9 քառ․ մետր տարածք է զբաղեցրել Վարդանաց փակուղի 8 հասցեում։ Նախագծի ընդունման դեպքում հիմնադրամը հնարավորություն կունենա մեկ հասցեում իրականացնել իր կանոնադրական գործունեությունը։
Միաժամանակ հիմք ընդունելով Կադաստրի կոմիտեի կողմից տրամադրված տեղեկատվությունը՝ Նախագծի 1-ին կետում գույքի շուկայականին մոտարկված կադաստրային արժեքը հնարավոր չէ նշել:


	2. ՀՀ կադաստրի կոմիտե
	29.08.2024թ.

	
	N ՍԹ/14092-2024

	Ի պատասխան ՀՀ տարածքային կառավարման և ենթակառուցվածքների նախարարության 2024 թվականի օգոստոսի 22-ի N ԳՍ//26542-2024 գրության՝ «Անհատույց օգտագործման իրավունքով անշարժ գույք տրամադրելու մասին»
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Առաջարկում ենք Նախագծի 1-ին կետում «շուկայականին» բառը փոխարինել «շուկայական արժեքին» բառերով՝ հիմք ընդունելով 2019 թվականի նոյեմբերի 19-ի «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի կարգավորումները։
Առաջարկում ենք նաև Նախագծում նախատեսել դրույթ Հայաստանի տարածքային զարգացման հիմնադրամի հետ 2016 թվականի նոյեմբերի 15-ին կնքված ոչ բնակելի տարածքի անհատույց օգտագործման N 116/0016 պայմանագիրը լուծելու վերաբերյալ:
Հաշվի առնելով այն հանգամանքը, որ անշարժ գույքի շուկայական արժեքին մոտարկված կադաստրային արժեքը ձևավորվում է միայն ամբողջ գույքային միավորի համար, և այն հաշվարկվում է հողամասի ու շինությունների կադաստրային արժեքների հանրագումարից, իսկ Նախագծի 1-ին կետով ներկայացված 2746,4 քմ մակերեսով 2-րդ մասնաշենքը որպես առանձին միավոր առանձնացված և գրանցված չէ, այդ պատճառով վերջինիս շուկայական արժեքին մոտարկված կադաստրային արժեքի վերաբերյալ տեղեկատվություն հնարավոր չէ տրամադրել։ Հայտնում ենք նաև, որ քաղաք Երևան, Կ. Ուլնեցու փողոց, 31 հասցեում գտնվող անշարժ գույքի (անշարժ գույքի նկատմամբ իրավունքների պետական գրանցման N 05092017-01-0116 վկայական) շուկայական արժեքին մոտարկված կադաստրային արժեքը կազմում է 704,755,194 ՀՀ դրամ։
Միաժամանակ տեղեկացնում ենք, որ ՀՀ կառավարության 2017 թվականի օգոստոսի 17-ի «Հայաստանի Հանրապետության տարածքային կառավարման և զարգացման նախարարության միգրացիոն պետական ծառայությանը տարածքներ ամրացնելու մասին» N 1014-Ա որոշմամբ Երևան քաղաքի Կ. Ուլնեցու 31 հասցեում գտնվող երկրորդ մասնաշենքի՝ 2-րդ հարկի 450․4 քմ ընդհանուր մակերեսով և 3-րդ հարկի 423.3 քմ մակերեսով տարածքները ամրացվել են ՀՀ տարածքային կառավարման և զարգացման նախարարության «Միգրացիոն պետական ծառայության աշխատակազմ» պետական կառավարչական հիմնարկին։
	Ընդունվել է ի գիտություն, հաշվի առնելով, որ Նախագծի 1-ին կետում նշված մասնաշենքի  շուկայական արժեքին մոտարկված կադաստրային արժեքի վերաբերյալ տեղեկատվություն հնարավոր չէ տրամադրել, Նախագծի 1-ին կետը խմբագրվել է: Միաժամանակ հաշվի առնելով, որ Հայաստանի տարածքային զարգացման հիմնադրամի հետ 2016 թվականի նոյեմբերի 15-ին կնքված ոչ բնակելի տարածքի անհատույց օգտագործման N 116/0016 պայմանագրի ժամկետն ավարտվել է, պայմանագիրը կդադարեցվի սահմանված կարգով ՀՀ կադաստրի կոմիտե դիմում ներկայացնելով, ուստի Նախագծում պայմանագիրը լուծելու վերաբերյալ դրույթ նախատեսելու անհրաժեշտություն չկա։

	3․ ՀՀ ներքին գործերի նախարարություն
	27․08․2024թ․

	
	N 43/6/148952-24

	Ի պատասխան Ձեր 22.08.2024թ. թիվ ԳՍ//26542-2024 գրության՝ ՀՀ ներքին գործերի նախարարությունում ուսումնասիրվել է «Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ և առարկություններ չկան։


	Ընդունվել է ի գիտություն։

	4. Հայաստանի տարածքային զարգացման հիմնադրամ
	23․08․2024թ․

	
	N Ե/01/2653-24

	Ի պատասխան ՀՀ ՏԿԵՆ պետական գույքի կառավարման կոմիտե ս.թ. օգոստոսի 21-ի թիվ Մ/3459-24 գրության՝ «Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի վերաբերյալ դիրքորոշում հայտնելու մասին, տեղեկացնում ենք, որ նախագծի վերաբերյալ դիտողություններ և առաջարկություններ չունենք:

	Ընդունվել է ի գիտություն։






